
раҳбарираҳбари

Аннотатция. Ушбу мақолада китобхонлар қизиқишини ўрганишда сўровномаларнинг 
ўрни, аҳамияти ва ундан олинадиган натижалар ҳақида ёритилган. Шуниндек, Ўзбекистон 
Миллий кутубхонасида ўтказилган сўровнома таҳлили келтирилган. Сўровномага киритилган 
саволларнинг таҳлили фоизларда берилган бўлиб, диаграммалар билан кўрсатилган ҳамда 
респондентлар томонидан берилган тавсиялар ва хулосалар келтирилган. Ушбу мақола кенг 
китобхонлар оммасига ва китобхонлик йўналишида тадқиқот ишларини олиб бораётган мута-
хассисларга мўлжалланган. 

Калит сўзлар: Кутубхона, китобхонлик, сўровнома.  

Аннотация. В данной статье описаны роль, значение и результаты опросов в изучении 
читательского интереса. Кроме того, представлен анализ анкеты, проведенной в Нацио-
нальной библиотеке Узбекистана. Анализ вопросов, включенных в анкету, дан в процентах, 
представлен диаграммами, а также представлены рекомендации и выводы, сделанные ре-
спондентами. Данная статья предназначена для широкого круга читателей и специалистов, 
проводящих исследования в области чтения.

Abstract. This article describes the role, significance and results of surveys in the study of 
reader interest. In addition, an analysis of the questionnaire conducted at the National Library of 
Uzbekistan is presented. The analysis of the questions included in the questionnaire is given in 
percentage, represented by diagrams, as well as recommendations and conclusions made by the 
respondents. This article is intended for a wide range of readers and professionals conducting 
research in the field of reading. 

ар бир ахборот-кутубхона муас-
сасаси ўз фойдаланувчиларига
сифатли хизмат кўрсатишни ис-
тайди. Бу борада кутубхонага 

ташриф буюраётган фойдаланувчиларнинг 
фикрларини, қизиқишларини ўрганиш муҳим 
ҳисобланади. Кутубхона фойдаланувчилари 
фикрларини ўрганиш учун ахборот-кутубхона 
муассасаларида анъанавий тарзда сўровно-
малар ташкиллаштириш энг самарали усул-
лардан биридир. 

Кутубхонада сўровнома ўтказиш пухта 
тайёргарликни талаб қилади. Ахборот-ку-

тубхона муассасаси йиллик иш режасида 
фойдаланувчиларга хизмат кўрсатиш ҳамда 
илмий-методик бўлимлари томонидан амалга 
ошириладиган сўровномалар мавзулари ва 
муддатлари белгилаб қўйилади. Шунингдек, 
сўровноманинг асосий масалалари, унинг 
объектлари ва усуллари кўрсатилган бўлади.

Сўровномани ўтказиш усулларидан бири 
бу тўғридан-тўғри кузатиш усулидир. Шу би-
лан бирга кутубхона ҳужжатларини ўрганиш, 
кутубхоначилар ва фойдаланувчилар билан 
суҳбатлар, уларнинг сўровнома анкеталари-
ни кўриб чиқиш усуллари ҳам қўлланилади. 

Ушбу усулларнинг барчаси бир-бирини тўл-
дирувчи комбинацияда қўлланилса мақсадга 
мувофиқ бўлади.

Сўровномалар онлайн ва офлайн ша-
клларда ташкиллаштирилиши мумкин. Оф-
флайн шаклда сўровнома ташкиллашти-
рилганда, бевосита кутубхонага ташриф 
буюрган фойдаланувчилар ўртасида ўтка-
зилади. Онлайн шаклда эса кутубхонанинг 
ижтимоий тармоқлардаги саҳифалари, 
расмий веб-сайти орқали турли хил онлайн 
платформалар ёрдамида тузилган сўровно-
малар кенг оммага тақдим этилади.

Сўровномаларни ўтказиш муддати аниқ 
бир чегара билан чегараланмаган бўлиб, ис-
талган муддатда ўтказилиши мумкин. Кўпин-
ча саволлар мазмуни ва хажмидан келиб 
чиқиб муддатни белгилаш мақсадга муво-
фиқдир.

Сўровномаларни маълум бир фойдала-
нувчилар контингенти ёки барча учун ҳам 
ўтказиш мумкин. Бунда кўпгина фойдала-
нувчилар қамраб олиниши, уларнинг фикр- 
мулоҳазалари ўрганилиши, шунингдек кутуб-
хонада хизмат кўрсатиш билан боғлиқ баъ-
зи бир статистик маълумотлар шаклланиши, 
сўровномалар ўтказишнинг ижобий томон-
ларидан ҳисобланади. Шунингдек, сўров-
номалар ташкил этилгандан сўнг, улардан 
олинган натижаларга кўра кутубхона мута-
хассислари ўзларига зарурий кўрсаткичлар-
ни таҳлил қилиб, ўз устиларида ишлашларига 
ҳам туртки бўлади.

Сўровномани ўтказиш якунлангандан кей-
ин, тўпланган материаллар таҳлил қилинади 
ва баҳоланади, шу асосда кутубхона фаоли-
ятининг даражаси, ютуқ ва камчиликлари 
тўғрисида хулосалар чиқарилади. Натижа-
ларда кутубхона фаолиятидаги муҳим камчи-
ликлар қайд этилади, уларнинг сабаблари ва 
бартараф этиш усуллари таҳлил қилинади ва 
кутубхона фаолиятини яхшилаш бўйича аниқ 
тавсиялар билан якунланади.

Миллий  кутубхонада ҳам китобхонларга 
қандай кутубхона кераклиги, кутубхона  фой-
даланувчиларининг ўз вақтида ва сифатли 
ахборот олиш бўйича эҳтиёжларини қонди-
риш учун нималар қилиш зарурлиги ҳақида 
маълумот олиш мақсадида,  ҳар йили режа 
асосида сўровномалар ташкиллаштирилади. 
Шу жумладан, 2022-йил июнь ойида Миллий 
кутубхона фойдаланувчилари ўртасида он-
лайн сўровнома ташкил қилинди. Сўровнома 
Googlе forms онлайн платформасида яратил-
ган бўлиб, ушбу платформа айнан сўровно-
малар ташкиллаштириш учун мўлжалланган. 

Онлайн платформанинг афзаллик томонла-
ри шундаки, унда саволларнинг кетма-кет-
лигини, вариантларни танлаш шаклларини 
белгилаш, сўровнома яратилгандан сўнг уни 
биргина ҳавола билан кенг оммага тақдим 
этиш мумкин. Бундан ташқари, саволларга 
берилган жавоблар бевосита яратилган ша-
клнинг жавоблар бўлимида акс этади ва ста-
тистик маълумотлар кўринишида юклаб олиш 
имкониятини беради.    

Июнь ойи давомида ўтказилган сўровно-
мада жами 80 нафар иштирокчилар қатнаш-
ган бўлиб, унда «14-20», «21-30», «31-40» ва 
40 ёшдан юқори ёш тоифаларидаги инсон-
лар иштирок этишди. Сўровнома давомида 
«21-30» ёш тоифасидаги ўрта ёшли ишти-
рокчилар фаол бўлганликларини кўришимиз 
мумкин. Демак, ушбу ёшдаги фойдаланувчи-
лар тоифаси кутубхонага ташрифи кўплиги 
ва кутубхона ривожи учун бефарқ эмасли-
кларини билиб олдик.

36,30%25% 22,50% 16,20%

Ёшингиз?

14-20 21-30 31-40 40 дан
қорию

Иштирокчилар орасида 23 нафар «Олий» 
маълумотли, 31 нафар «Тугалланмаган олий» 
маълумотли, 13 нафар «Ўрта-махсус» маъ-
лумотли ва 11 нафар «Ўрта» маълумотли 
шахслар иштирок этишгани маълум бўлди. 
Иштирок этганлар орасида 2 киши ўз маъ-
лумотини белгиламаган. Натижаларга кўра, 
сўровномада тугалланмаган олий маълумот-
ли иштирокчилар қолдирган фикрлар улуши 
етакчилик қилмоқда. 

Сўровномада умумий саволлардан ташқа-
ри қуйидаги 7 та савол асосида аҳоли фикр-
лари ўрганилди.

Биринчи савол фойдаланувчиларнинг ку-
тубхонага ташрифидан мақсадини ўрганиш 
учун берилган бўлиб, 6 та мезон асосида баҳо-
ланди. Сўровнома иштирокчиларининг 38,8% 
Билимларини мустаҳкамлаш учун, 21,3% Янги 
чиққан адабиётлар билан танишиш учун, 

17,5% Топшириқларни бажариш учун, 11,3% 
Қизиқтирган саволларга жавоб излаб топиш 
учун, 8,8% Бўш вақтни ўтказиш учун ва 2,3% 
Тадбирларда қатнашиш учун кутубхонага 
ташриф буюришларини таъкидлаб ўтишган. 

Демак, кутубхонага ташриф буюрувчилар-
нинг аксарияти ўз устида ишлаш ва билимла-
рини мустаҳкамлаш учун ташриф буюрар экан. 
Янги чиққан адабиётлар ҳам фойдаланувчи-
ларни кутубхонага жалб этувчи етакчи омил-
лардан эканлигини ушбу саволга берилган 
жавоблардан билиб олишимиз мумкин. Шунин-
гдек, бўш вақтни ўтказиш учун ва тадбирлар-
да қатнашиш учун ташриф буюрувчилар улуши 
нисбатан камлиги, кутубхонада етарлича омма 
билан ишлаш, «Public relation» оқсаётганлиги-
дан дарак беради. Бунинг олдини олиш учун 
фойдаланувчилар билан кўпроқ оммавий тад-
бирлар, ижтимоий тармоқларда флешмоблар, 
танловлар ўтказиш мумкин. 

Тадбирларда
қатнашиш учун

Бўш вақтни ўтказиш
учун

Қизиқтирган савол-
ларга жавоб топиш

Топшириқларни
бажариш учун

Янги адабиётлар
танишиш учун

Билимларини
мустаҳкамлаш учун

2,3 %

8,8 %

11,3 %

17,5 %

21,3 %

38,8 %

Сўровнома иштирокчиларидан кутубхона 
ресурсларидан фойдаланишда кўпроқ кимга 
мурожаат қилишлари ўрганилганда 66,3% 
респондентлар кутубхона мутахассисига де-
ган жавобни беришган. Бу албатта қувонар-
ли ҳолат аммо, ахборот берувчи бошқа воси-
талардан фойдаланиш даражаси пастлиги 
кутубхонада ахборот тарқатиш жараёнида 
муаммолар борлигидан дарак беради. Яъни 
улар фойдаланувчилар истаган ҳолда функ-
ционал бўлмаслиги ёки фойдаланувчига қу-
лай жойда жойлашмаган бўлиши мумкин. 

Кутубхона мутахассисларига

Ахборот бурчакларидаги маълумотларга

Картотека ва каталогларга

Ҳеч кимга

66% 8% 10% 16%

Кутубхона ресурсларидан фойдаланишда
кимга мурожат қиласиз?

Кутубхонага фойдаланувчилар қандай 
муддатда ташриф буюраётганлари кутубхона 
учун муҳим факторлардан бири ҳисоблана-
ди. Бундан ташқари аҳолининг кутубхонага 
бўлган қизиқишини белгилаб беради, яъни 
қай даражада кутубхоналар аҳоли ижтимоий 
ҳаётида рол ўйнаши маълум бўлади. Онлайн 
сўровнома иштирокчиларининг аксарияти 
(42,5%) кутубхонага ҳар куни ташриф бу-
юришларини таъкидлаб ўтишган. Орадаги 
кичик фарқ билан зарурат бўлганда (22,5%) 
ва ҳафтада 1-2 марта (20%) ташриф буюрув-
чилар сони ҳам яхши кўрсаткичларни кўрсат-
ган. Бундан кўриниб турибдики, кутубхонага 
ташрифлар ҳар куни бор ва яхши даражада 
дейишимиз мумкин. 

Ахборот-кутубхона ресурслари турлари 
жуда ҳам кенг бўлиб, ҳар бир фойдаланувчи ўз 
имкониятлари ва хоҳишидан келиб чиқиб улар-
ни танлаш ҳуқуқига эга. Бу ҳолатда уларнинг 
баъзилари анъанавий босма нашрларни маъ-
қул кўрса, баъзилари эса электрон нашрларни 
танлайди, яна бошқа бир фойдаланувчилар 

c dd

типи эса аудиовизуал ресурслардан фойда-
ланиш қулай деб билади. Биз ўтказган сўров-
нома иштирокчиларининг 68,8% босма нашр-
лардан фойдаланишни маъқул кўришар экан. 
25% респондентлар электрон нашрлар қулай 
деб билишса, 6,2% қатнашувчилар аудиовизу-
ал нашрлардан фойдаланишларини билдириб 
ўтишган. Саволга берилган жавоблар динами-
касидан кўриниб турибдики, китобхонлар асо-
сан босма нашрдаги адабиётларни мутолаа 
қилишни маъқул кўришар экан. 

Қайси шаклдаги нашрлардан
фойдаланиш сизга қулай?

Босма (Китоб, газета, журнал)

Электрон

Аудиовизуал

68,80 % 25 % 6,20 %

Китобхонлар орасида кўп мутолаа қили-
наётган ва кўп сўров бўлаётган китобларни 
аниқлаш мақсадида «Охирги мутолаа қилган 
китобингиз: - Муаллифи, номи, йўналиши» 
деган савол билан мурожаат қилинди. Бун-
да сўровномада ҳар бир иштирокчи ўз фи-
крини ёзиб қолдириши мумкин бўлган шакл 
яратилди.  Натижалар ўрганилиб, таҳлил қи-
линганда иштирокчилар томонидан энг кўп 
эътироф этилган қуйидаги китоблар рўйхати 
шакллантирилди.

1. Ўзбек тилининг изоҳли луғати;
2. Саодат асри қиссалари, Аҳмад Лутфий 

Қозончи;

3. Фарғона тонг отгунча, Мирзакалон 
Исмоилий;

4. Ёз ёмғири, Ўлмас Умарбеков;
5. Бегона, Албер Камю;
6. Ўлсанг ким йиғлайди, Робин Шарма;
7. Ўгай она, Аҳмад Лутфий Қозончи;
8. Қўрқма, Жавлон Жовлиев;
9. Атом одатлар, Жеймс Клир;
10. Рақамли қалъа, Ден Браун.
 

Кутубхона барча фойдаланувчилар учун 
сифатли хизмат кўрсатиш масъулияти билан 
уларга хизмат кўрсатар экан, фойдаланувчи-
лар талаби қисқа муддатларда қондирили-
шига жавобгар ҳисобланади. Бунда кутубхо-
на турли хил пуллик ёки бепул хизматларни 
уларга таклиф этадилар. Ана шундай хиз-
матлар сифатини баҳолаш мақсадида сўров-
нома иштирокчиларига «Кутубхонанинг сизга 
ёқмаган хизматлари: (-ёқмади , нима учун)» 
саволи берилди. 

Унга кўра иштирокчиларнинг кўпчилиги 
(57%) кутубхонадаги барча хизматлар маъ-
қуллигини айтиб ўтишган. 17 % респондент-
лар маиший муаммолар мавжудлиги уларга 
ноқулайлик туғдиришини билдиришган. 14 % 
эса кутубхона иш вақти узайтирилса самара-
ли хизмат кўрсатилган бўлар эди, деб таъкид- 
лашган. 12 % иштирокчилар ҳеч бир хизмат 
маъқул эмаслигини айтишган. Демак, кутуб-
хона хизмати қониқарли даражада ва шу би-
лан бирга улар орасига янги хизматларни қў-
шиш мақсадга мувофиқ бўлади деган хулоса 
қилишимиз мумкин.

Китобхонларни кутубхонага жалб қилиш 
кутубхоналар тарихи шунингдек, ҳозирги  
даврда ҳам долзарб масалалардан бири 
ҳисобланади. Бу борада кутубхона мутахас-
сислари тинмай изланишлар, тадқиқотлар 

Зарурат бўлганда23%

Ойда 1-2 марта15%

Ҳафтада 1-2 марта20%

42% Ҳар куни

Кутубхонага қандай муддатда
ташриф буюрасиз?

Кутубхона барча 
фойдаланувчилар 

учун сифатли хизмат 
кўрсатиш масъулияти 
билан уларга хизмат 

кўрсатар экан, 
фойдаланувчилар 

талаби қисқа 
муддатларда 

қондирилишига 
жавобгар 

ҳисобланади

Китобхонларни 
кутубхонага жалб 

қилиш кутубхоналар 
тарихи шунингдек, 

ҳозирги  
даврда ҳам долзарб 
масалалардан бири 

ҳисобланади. Бу 
борада кутубхона 

мутахассислари 
тинмай изланишлар, 
тадқиқотлар ўтказиб 

боришади. Ушбу 
жараёнларда 

фойдаланувчилар 
фикрини ўрганиш ҳам 
самарали натижалар 

беради

Маиший муаммолар

Иш вақтини узайтириш бўйича таклифлар
Барча хизматлар маъқул

Ҳеч бири маъқул эмас

57%

14%

17%

12%

К ,хизматларутубхона сизга ёқмаганнинг
(ёқди,ёқмади,нима учун)

ўтказиб боришади. Ушбу жараёнларда фой-
даланувчилар фикрини ўрганиш ҳам сама-
рали натижалар беради. Чунки замон билан 
ҳамнафас ҳозирги авлодда ғоялар, иннова-
циялар жуда кўплаб топилади. Шу боисдан 
ҳам сўровнома иштирокчиларига Китобхон-
ларни жалб қилиш бўйича таклифлари сўра-
либ, мурожаат қилинди ва фикрлари таҳлил 
қилинди. Унга кўра, иштирокчиларнинг ак-
сарияти яқин 1-2 йилда фойдаланувчилар 
сони ортиши билан кутубхонада бўш ўринлар 
етишмай қолиши муаммоси мавжудлигини 
инобатга олиб янги, замонавий, кенг, мулти-
функционал бинолар қуриш таклифларини 
беришган. Шунда китобхонлар бундай кутуб-
хоналарга кўпроқ ташриф буюришлари, бўш 
вақтларини айнан шундай масканда сарф-
лашлари кераклигини айтиб ўтишган. Бундан 
ташқари, кутубхонага китобхонларни жалб 
қилиш учун ОАВ ларда кутубхоналар билан 
боғлиқ рекламаларни оммалаштириш, китоб- 
лар шарҳлари эълон қилинадиган қизиқар-
ли кўрсатувлар тайёрланиши керак деган 
фикрларни келтириб ўтишган. Шунингдек, 
ижтимоий тармоқлардан унумли фойдала-
ниб кутубхона билан боғлиқ блоглар яратиш, 
турли хил танловлар ўтказиш таклифларини 
беришган. ушбу таклифлар албатта кутубхо-
на ривожи учун хизмат қилиши аниқ ва яқин 
келажакда ушбу ўзгариш ва янгиликлар ку-
тубхоналар томонидан амалга оширилиши 
кўзда тутилган.

Хулоса қиладиган бўлсак, сўровнома-
ни ташкил этишдан кўзланган мақсад, яъни 
фойдаланувчиларнинг кутубхона ва унинг 
хизматлари бўйича фикрларини ўрганиш 
амалга оширилди. Уларнинг ижобий ва сал-

бий фикрлари, муаммо ва таклифлари ўрга-
ниб таҳлил қилинди. Унга кўра, фойдаланув-
чилар кутубхона хизматларидан қониқарли 
даражада мамнунликлари, кутубхонага де-
ярли ҳар куни ташриф буюришлари, асосан 
ўз билимларини ошириш ва босма нашрлар-
дан фойдаланиш учун кутубхонага келишла-
ри маълум бўлди. Шунингдек, кутубхона фа-
олияти учун ўзларининг танқидий ва ижобий 
фикрлари билан бефарқ бўлмаганликлари 
алоҳида қувонарли вазият бўлди. Уларнинг 
барча фикрларини инобатга олган ҳолда, ку-
тубхонанинг кейинги фаолияти билан боғлиқ 
тегишли вазифалар белгилаб олинди.

Якуний хулоса шундан иборат бўладики, 
кутубхоналарда сўровномалар ташкил этиш 
орқали кутубхона ўзининг жамиятдаги имид-
жини ўрганиб, уни мустаҳкамлаш учун стра-
тегик вазифаларни ўз олдига мақсад қилиб 
қўя бошлайди. Бунинг натижасида кутубхона, 
унинг хизматлари янгиланиб боради, мутахас-
сислари ўз устида кўпроқ ишлай бошлайди. 

